
Ҫыруллӑ тӗрӗ 

Чӑваш тӗрри ҫыруллӑ теҫҫӗ. 

Мӗн ҫырнӑ-ши вара унта? 

Чӑваш тӗрри асамлӑ теҫҫӗ. 

Асамӗ пур-тӑр ҫав, чӑн та. 

 

Чӑвашӑн ҫӗр-пин тӗрӗ теҫҫӗ. 

Ҫӗршер-пиншер ҫул упранса 

Аваллӑх йӗрӗсем ҫитеҫҫӗ 

Таса пир ҫийӗн ҫырӑнса. 

 

Чӑваш тӗрри  - чӑваш тӗнчи, 

Чӑваш кун-ҫулӗ, унӑн терчӗ... 

Кашни ҫӗввин хӑйӗн чӗлхи, 

Вӑрттӑнлӑхне вула пӗлесчӗ. 

 

Сысна ури те хур карти, 

Автанӗ те, таки те вырӑн тупнӑ. 

Хӗвел те ҫӑлтӑр, вут та ҫӗр 

Шур пир ҫинчи тӗрре вырнаҫнӑ. 

 

Чӗр чун тӗнчи ҫак тӗрӗре, 

Е йывӑҫ-курӑк ешерет, 

Е кайӑкӗ вӗҫсе иртет -  

Чӑваш йӑлтах тӗрре кӗртет. 

 

Ав ҫӑлтӑрӗ те ҫутатать, 

Сап-сар хӗвел йӑлтӑртатать. 

Шыв ҫийӗ лӑпкӑн хумханать -  



Апла пулсан чӑваш пурнать 

 

Чӗнтӗр, хантӑс, ӑсма хантӑс, 

Кукӑр-макӑр, чӑрмалла... 

Ҫӗвӗсем шутланӑ харӑс 

Хӗрӗсем ӑмӑртмалла. 

 

Ҫак ӑсталӑха вӗреннӗ 

Хӗрӗсем мӗн ачаран, 

Тӗрӗ чӗлхине вуланӑ 

Пир ҫине куҫарнӑ май. 

 

Несӗлсен тарӑн тымарӗ 

Упранать тӗрӗсенче, 

Малашне те тӗлӗнтерӗ 

Пир ҫинчи паллисемпе. 

 

Тӗрӗ ҫырӑвӗ асамлӑ 

Пулнӑ ҫапла авалах. 

Чӑваш ячӗ те илемлӗ 

Тӗрӗре пурӑнтӑрах. 

